
Bhaumakrita Shri Ganesha Stuti

பௌ⁴மக்ரு’தா ஶ்ரீக³ணேஶஸ்துதி:

(அங்கா³ரக சதுர்தீ² வ்ரதஸ்தோத்ரம்)
பௌ⁴ம உவாச ।
நமஸ்தே விக்⁴நநாஶாய நமஸ்தே விக்⁴நகாரிணே ।
ஸுராஸுராணாமீஶாய ஸர்வஶக்த்யுபப்³ரு’ம்ஹிணே ॥ 22॥
நிராமயாய நித்யாய நிர்கு³ணாய கு³ணச்சி²தே³ ।
நமோ ப்³ரஹ்மவிதா³ம் ஶ்ரேஷ்ட² !ஸ்தி²திஸம்ஹாரகாரிணே ॥ 23॥
நமஸ்தே ஜக³தா³தா⁴ர ! நமஸ்த்ரைலோக்யபாலக ! ।
ப்³ரஹ்மாத³யே ப்³ரஹ்மவிதே³ ப்³ரஹ்மணே ப்³ரஹ்மரூபிணே ॥ 24॥
லக்ஷ்யாலக்ஷ்யஸ்வரூபாய து³ர்லக்ஷணபி⁴தே³ நம: ।
நம:ஶ்ரீக³ணநாதா²ய பரேஶாய நமோ நம: ।
இதி ஸ்துத: ப்ரஸந்நாத்மா பரமாத்மா க³ஜாநந:॥ 25॥
யவாசஶ்லக்ஷ்ணயா வாசா பா³லகம் ஸம்ப்ரஹர்ஷயந் ।
க³ஜாநந உவாச ।
தவோக்³ரதபஸா துஷ்டோ ப⁴க்த்யா ஸ்துத்யாऽநயாऽபி ச ॥ 26॥
பா³லபா⁴வேऽபி தை⁴ர்யாத்தே த³தா³மி வாஞ்சி²தாந் வராந் ।
ஏவமுக்தோ பூ⁴மிபுத்ரோ வச ஊசே க³ஜாநநம் ॥ 27॥
பௌ⁴ம உவாச ।
த⁴ந்யா த்³ரு’ஷ்டிர்ஜநநமபி மே த³ர்ஶநாத்தே ஸுரேஶ
த⁴ந்யம் ஜ்ஞாநம் குலமபி விபோ: ⁴ பூ:⁴ ஸஶைலாऽத்³ய த⁴ந்யா ।
த⁴ந்யம் சைதத் ஸகலமபி தபோ யேந த்³ரு’ஷ்டோऽகி²லேஶோ
த⁴ந்யா வாணீ வஸதிரபி யயா ஸம்ஸ்துதோ மூட⁴பா⁴வாத் ॥ 28॥
யதி³ துஷ்டோऽஸி தே³வேஶ !ஸ்வர்கே³ ப⁴வது மே ஸ்தி²தி: ।
அம்ரு’தம் பாதுமிச்சா²மி தே³வை:ஸஹ க³ஜாநந ॥ 29॥
கல்யாணகாரீ மே நாம க்²யாதிமேது ஜக³த்த்ரயே ।

பௌ⁴மக்ரு’தா ஶ்ரீக³ணேஶஸ்துதி:

த³ர்ஶநம் மே சதுர்த்²யாம் தே ஜாதம் புண்யப்ரத³ம் விபோ⁴ ॥ 30॥
அத:ஸா புண்யதா³ நித்யம் ஸர்வஸங்கஷ்டஹாரிணீ ।
காமதா³ வ்ரதகர்த்ரு’ணாம் த்வத்ப்ரஸாதா³த் ஸதா³ऽஸ்து ச ॥ 31॥
க³ணேஶ உவாச ।
அம்ரு’தம் பாஸ்யஸே ஸம்யக்³ தே³வை:ஸஹ த⁴ராஸுத ! ।
மங்க³ளேதி ச நாம்நா த்வம் லோகே க்²யாதிம் க³மிஷ்யஸி ॥ 32॥
அங்கா³ரகேதி ரக்தத்வாத்³ வஸுமத்யா யத:ஸுத: ।
அங்கா³ரகசதுர்தீ²ம் யே கரிஷ்யந்தி நரா பு⁴வி ॥ 33॥
தேஷாமப்³த⁴ஸமம் புண்யம் ஸங்கஷ்டீவ்ரதஸம்ப⁴வம் ।
நிர்விக்⁴நதா ஸர்வகார்யே ப⁴விஷ்யதி ந ஸம்ஶய:॥ 34॥
அவந்தீநக³ரே ராஜா ப⁴விஷ்யஸி பரந்தப ! ।
வ்ரதாநாமுத்தமம் யஸ்மாத் க்ரு’தம் தே வ்ரதமுத்தமம் ॥ 35॥
யஸ்ய ஸங்கீர்த்தநாந்மர்த்ய:ஸர்வாந் காமாநவாப்நுயாத் ।
இதி பௌ⁴மக்ரு’தா ஶ்ரீக³ணேஶஸ்துதி:ஸம்பூர்ணா அத²வா
அங்கா³ரகசதுர்தீ² வ்ரதம் ஸம்பூர்ணம் ॥
-॥ஶ்ரீக³ணேஶபுராணம் உபாஸநா (பூர்வ)க²ண்ட³ । அத்⁴யாய 60 । 1.60 22-35॥

